
Parabrahma Ashtakam

பரப்³ரஹ்மாஷ்டகம்

அஶப்³த³ரூபக³ந்த⁴ம் யத³கோ³த்ரம் ஜாதிவர்ஜிதம் ।
அசிந்த்யமத்³வயம் தத்த்வம் தத்³ப்³ரஹ்ம மே ஸதா³ பா⁴து ॥ 1॥
ந தே³ஶகாலப³த்³த⁴ம் யந்ந ஶூந்யம் நாபி பூரிதம் ।
அவாச்யம் விமலம் ஜ்யோதிஸ்தத்³ப்³ரஹ்ம மே ஸதா³ பா⁴து ॥ 2॥
ந ப³ந்தோ⁴ நாபி மோக்ஷோऽஸ்தி ந கர்தா நாபி போ⁴க்த்ரு’ ச ।
அநாத்³யவ்யக்தமேகம் தத் தத்³ப்³ரஹ்ம மே ஸதா³ பா⁴து ॥ 3॥
யஸ்மிந் விலீயதே விஶ்வம் தைலம் வஹ்நௌ யதா²ஸ்பு²டம் ।
ஜக³ந்மாத்ரு’பரம் பீ³ஜம் தத்³ப்³ரஹ்ம மே ஸதா³ பா⁴து ॥ 4॥
ஸஹஸ்ரவக்த்ரைரப்ராப்யம் ஸுரஸித்³தை⁴ரகோ³சரம் ।
அதர்க்யம் ஸ்வாத்மஸம்வைத்³யம் தத்³ப்³ரஹ்ம மே ஸதா³ பா⁴து ॥ 5॥
ந வேதை³ர்ந ச ஶாஸ்த்ரைஶ்ச ந ஸாங்க்²யேந ந யோக³த: ।
ஸ்வத:ஸித்³த⁴ம் மஹாஸூக்ஷ்மம் தத்³ப்³ரஹ்ம மே ஸதா³ பா⁴து ॥ 6॥
காஷ்டே² வஹ்நிர்யதா²கு³ப்தோ தீ³பே தீ³ப்திர்யதா²ஸ்தி²தா ।
ததா²ஸர்வக³தம் ஶாந்தம் தத்³ப்³ரஹ்ம மே ஸதா³ பா⁴து ॥ 7॥
ந ஸூர்யசந்த்³ரதாராணாம் ப்ரகாஶோ யத்ர வித்³யதே ।
ஸ்வயஞ்ஜ்யோதி: பரம் தா⁴ம தத்³ப்³ரஹ்ம மே ஸதா³ பா⁴து ॥ 8॥
இதி பரப்³ரஹ்மாஷ்டகம் ஸம்பூர்ணம் ।

